
Soutullo afronta como primeiro reto a preparación do 75 aniversario do selo

Se alguén coñece a fondo as revi-
ravoltas da editorial Galaxia, na 
que traballou durante 42 anos, ese 
é Xosé Manuel Soutullo España 
(Vigo, 1966). Pero o que menos 
podía esperar é que,  tempo des-
pois de xubilarse, fose a ser o eli-
xido para exercer como novo di-
rector xeral do selo, nomeamen-
to que se fi xo ofi cial na tarde de 
este venres. «É unha honra que 
non agardaba», di. Por diante, es-
te home refl exivo e prudente non 
só terá o traballo inmediato de fa-
cer esquecer a polémica que ro-
deou a dimisión do seu antece-
sor, Francisco Castro,  senón ta-
mén, e sobre todo, o de afrontar 
os retos que afronta o sector: a di-
xitalización, a perda de lectores 
en galego e enganchar as novas 
xeracións, máis afeitas a outro ti-
po de canais e lecturas. 
—¿Esperábao?
—Non. A verdade é que foi un 
proceso bastante rápido, pero 
en ningún momento o conside-
rei nin me postulei para o cargo.
—Pero para vostede non será 
algo estraño. É volver á casa?
—Non, non é algo descoñecido, 
porque levo vinculado 42 anos á 
editorial, na que fi xen de todo. Ti-
ven postos de responsabilidade e 
o consello o que valorou foi que 
son unha persoa da casa que co-
ñece ben os procesos editoriais.
—Asume a dirección despois da 
dimisión de Francisco Castro. Que 
opinión ten sobre isto?
—Eu, realmente, non vou a opi-
nar sobre a decisión de Francis-
co Castro, que tomou libremen-
te e que explicou no seu momen-
to nun comunicado. E o propio 
consello de administración deu-
lle as grazas e aceptou a dimisión.
—Pero non cre que a polémica 
suscitada afectou dalgunha ma-
neira a imaxe de Galaxia?
—Creo, sinceramente, que non. 
Na orixe de todo está unha fa-
mosa entrevista que non foi moi 

«Galaxia é máis ca unha editorial, 
é parte do capital simbólico do país»

Xosé Manuel Soutullo cre que o libro de papel aínda ten «moito camiño por diante». M. MORALEJO

afortunada. Aí había dous aspec-
tos: un foi un ataque persoal moi 
forte a Francisco, que foi real-
mente moi desafortunado, e por 
outro estaba o que se falaba de 
Galaxia, no que se denunciaban 
algunhas prácticas que non se 
correspondían coa realidade. Pe-
ro non creo, sinceramente, que a 
editorial saíra prexudicada, e es-
pero que se demostre co tempo.
—Galaxia é unha editorial, pero 
tamén parte da historia de Gali-
cia. Iso engade presión?
—Efectivamente, Galaxia é unha 
empresa especial nese sentido, 
porque forma parte do capital 
simbólico do país. E segue a ser 
máis ca unha editora. É unha em-
presa que o que lle pase é mate-
rial sensible, que ten unha trans-
cendencia pública que desborda 
moito o que é a súa propia mag-
nitude empresarial. Aparece nos 
libros de texto e de historia, e ne-
se sentido é un material sensible 
que temos que tratar con coida-
do e sentido común.
—Vostede ten moita experien-
cia, pero afronta o cargo nun 
momento de cambio no sector. 

Cal vai ser a súa estratexia?
—O primeiro que teño que facer 
é reunirme cos equipos da edito-
rial e cos responsables das distin-
tas áreas para facer un diagnós-
tico, pero desde o punto de vis-
ta organizativo e funcional, e ta-
mén do económico, a situación de 
Galaxia é boa, e por tanto non hai 
motivo de preocupación. Pero si 
hai un escenario no que inevita-
blemente teremos que poñernos a 
traballar, e é que no 2025 Galaxia 
vai facer 75 anos. Penso que ese 
ano ten que ser moi importante 
para reafi rmarnos ante a socie-
dade galega, pero tamén será un 
escenario para facer fronte a no-
vos proxectos que teñamos ante 
os desafíos que afectan ao libro 
galego, como as novas tecnolo-
xías e as plataformas. Temos por 
diante un ano e pico para facer 
esa refl exión.
—Morrerá o libro de papel?
—Eu sigo pensando que o libro 
de papel ten moito camiño por 
diante, pero outra cousa é a lec-
tura. Dentro de pouco vai saír o 
informe do libro corresponden-
te ao ano 2022, e o iPad, o libro 

en soporte dixital, non chega ao 
6 % en España Empecei a oír fa-
lar hai 30 anos da morte do li-
bro en papel, cando apareceron 
os primeiros electrónicos, pero 
pasaron 30 anos e, de momento, 
a realidade non é esa.
—A que se refi re con que outra 
cousa é a lectura?
—Nas novas xeracións a lectura 
quizais esteamos nun momento 
da historia onde máis se le, pero 
iso non quere dicir que o que máis 
se lea sexan libros, como con-
vencionalmente os entendemos, 
ben sexa en papel ou dixitais. As 
editoras temos que refl exionar 
como podemos responder a esas 
novas plataformas, a esas novas 
formas de ler, para que tamén 
entren lecturas literarias, ensaísti-
cas ou fi losófi cas. É un reto e una 
refl exión que temos que abordar.
—Entón non se le menos?
—Non creo que se lea menos, 
creo que se le máis, pero de outra 
forma e outras cousas. Os axen-
tes de cultura temos que espe-
lir, buscar fórmulas novas para 
engaiolar a xente nova na lectu-
ra de produtos culturais.

UN LIBRO CADA DÍAPARA LEER

«Hotel Splendide»

Personaje irrepetible como so-
lo pueden serlo los educados 
en el seno del Imperio aus-
tro-húngaro, Ludwig Bemel-
mans (Merano, 1898-Nueva 
York, 1962) suma a ello los 
hechos decisivos de haberse 
criado viviendo en hoteles y 
haber emigrado en 1914 a Nue-
va York, donde trabajó durante 
15 años ¡en hoteles! Ya está de 
algún modo prefi gurado el re-
trato del gran escritor que se-
rá, el gran ilustrador que será, 
el guionista de la Metro que 
será... Y que afl ora con am-
plitud de talento y humor en 
su disparatado libro de me-
morias Hotel Splendide (1941), 
una divertida y desmitifi cado-
ra crónica de un lugar que no 
es otro que el Ritz de Nueva 
York, en el que se empleó co-
mo camarero en la década de 
los 20. Es esa época dorada de 
los Scott Fitzgerald y Heming-
way la que retrata, salvo que 
Bemelmans no lo hace a tra-
vés de las vidas de la alta so-
ciedad, las estrellas de Holly-
wood y otros arribistas, sino 
que lo suyo es la lente esqui-
nada de los limpiadores, coci-
neros, recepcionistas, botones 
y demás fi guras secundarias, 
perspicaces observadores de 
la escena glamurosa que rie-
ga el champán y amenizan los 
músicos de jazz. Hotel Splendi-

de llega mañana a las librerías.

Ludwig Bemelmans

A Xosé Manuel Soutullo preocú-
palle a perda de falantes en galego. 
—É este outro reto que teñen 
que afrontar?
—É un tema de gran preocupa-
ción que compromete a todos os 
axentes sociais, non só á Admi-
nistración. É un debate de corte 
sociolingüístico que a socieda-
de galega nalgún momento terá 
que avaliar para ver que se pode 
facer para parar esta sangría. Pe-

ro o que si creo é que o prestixio 
do galego como lingua de cultura 
está razoablemente asentado. Esta 
foi unha das grandes batallas que 
afrontou Galaxia nos seus inicios, 
e ese reto hai que seguilo manten-
do. Que aparte dunha lingua de 
uso social siga a ser unha lingua 
que ten unha importante presen-
za no mundo cultural en Galicia.
—É compatible a dirección da Fun-
dación Penzol co seu novo cargo?

—Ata que o padroado determine 
outra cousa, eu intentarei compa-
tibilizar as dúas funcións. Galaxia 
e Penzol forman parte do mes-
mo proxecto. A fundación naceu 
en 1963, no seo de Galaxia, con 
unha doazón previa de Fermín 
Penzol dos seus fondos no ano 
1956. O principal obxectivo de 
Penzol, que é a custodia e a pos-
ta en servizo dos seus riquísimos 
fondos documentais e bibliográ-

fi cos, pois está asegurado, inde-
pendentemente de quen a dirixa.
—Máis de 40 anos en Galaxia 
dan para aprender moito.
—En Galaxia tiven o maxisterio 
de Carlos Casares, que foi unha 
persoa da que eu me sentín moi 
próximo e aprendín moito dos 
seus grandes saberes e persona-
lidade extraordinaria. E tamén o 
de Víctor Freixanes, co que me 
une unha entrañable amizade.

«Hai que parar a sangría da perda de falantes en galego»

La Voz de Galicia  •  Domingo, 22 de octubre del 2023  •  CULTURA   •  37

Vendida en París 
una obra de Joan 
Miró por 20,7 
millones de euros

Un cuadro de Joan Miró se 
vendió este viernes por 20,7 
millones de euros en París, en 
una subasta de Christie’s que 
marcó la cifra más alta (con 
gastos y comisiones) genera-
da por una obra del artista es-
pañol en Francia. La pintura, 
titulada Mujeres, luna, estre-

llas y realizada en 1949, era la 
pieza estrella de la subasta de 
arte contemporáneo de otoño 
de la fi rma británica en París.

Otra obra del escultor fran-
cés François-Xavier Lalanne 
logró un récord de 18,3 millo-
nes para este artista.

